
Talba Nru: 173/2023MD  

 

GO p.l.c (C22334) 

Vs 

Gazic Aleksandra (229721A) 

It-Tribunal, 

Ra l-Avviż fl-ismijiet premessi ppreżentat fis-16 ta’ Mejju, 20231 permezz ta’ liema s-
soċjeta’ attriċi talbet li l-konvenuta tiġi kkundannata tħallas lis-soċjeta’ attriċi s-somma ta’ 
elfejn u għoxrin Ewro u disgħa u għoxrin ċenteżimu (€2,020.29) in konnessjoni ma’ servizzi 
miġbura fil-kont bin-numru 40942130; bl-ispejjeż u drittijiet, inklużi dawk in konnessjoni mal-
ittra uffiċjali bir-referenza 2871/22 u bl-imgħaxijiet legali. 

Ra l-fattura u d-dokumenti2 annessi mal-istess Avviż.  

Ra li mill-atti jirriżulta li għalkemm l-konvenuta ġiet debitament notifikata bl-Avviż, ma 
kkontestatx il-kawża fit-terminu preskritt mil-Liġi u lanqas ma dehret għas-seduta tat-3 ta’ 
Ottubru, 20243. 

 
1 A fol 1 et seq tal-proċess 
2 A fol 2 et seq tal-proċess 
3 A fol 78 tal-proċess 



Sema x-xhieda tar-rappreżentant tas-soċjeta’ attriċi Maryanne Camilleri4 fil-kariga ta’ Senior 
Credit Control Officer, fejn ikkonfermat li l-bilanċ ta’ elfejn u għoxrin Ewro u disgħa u għoxrin 
ċenteżimu (€2,020.29) għadu dovut mil-konvenuta u kkonfermat il-fattura5  annessa mal-
Avviż.  

Ra li l-kawża tħalliet għas-sentenza.  

Ikkunsidra li t-talba tirriżulta kkonfermata mill-fattura u d-dokumenti annessi mal-istess Avviż 
li jindika l-ammont dovut, kif ukoll mix-xhieda ta’ Maryanne Camilleri. 

Għaldaqstant, it-Tribunal qiegħed jaqta’ u jiddeċiedi dan il-każ billi jilqa’ t-talba attriċi 
billi jikkundanna lil konvenuta sabiex tħallas lis-soċjeta’ attriċi s-somma ta’ elfejn u għoxrin 
Ewro u disgħa u għoxrin ċenteżimu (€2,020.29) bl-imgħax dekorribbli mit-18 ta’ Mejju, 20216 
sad-data tal-pagament effettiv. 

L-ispejjeż tal-kawża u tal-ittra uffiċjali bin-numru 2871/2022 7  jitħallsu unikament mill-
konvenuta.   

 

 
 
 
Avukat Dr. Marouska Debono LL.D. M.A. in Law 
 
Ġudikatur 
 

 
4 A fol 79 et seq tal-proċess, xhieda datata 3 ta’ Ottubru, 2024 
5 A fol 2 et seq tal-proċess 
6 Skont il-fattura a fol 2 et seq tal-proċess 
7 A fol 14 et seq tal-proċess 


